
ҚАЗАҚ ТІЛІН ДАМЫТА ОҚЫТУ ТЕХНОЛОГИЯСЫ АРҚЫЛЫ
МЕҢГЕРТУДІҢ ЖОЛДАРЫ

Раул Маншук

Бүгінгі таңда білім беру жүйесіндегі ең негізгі мәселелердің бірі - оқыту
жүйесін демократияландыру, ізгілендіру болып табылады. Қай замандарда да
мектеп қоғамның әлеуметтік, экономикалық және мәдени салаларындағы
өзгерістерге икемделіп отырған. Әр кезеңге сай оқыту теориялары, оқыту үрдісін
ұйымдастыру мәселелері де өзгеріп, жаңа сұраныстарға жауап беретіндей
бейімделген.

Осыған байланысты мұғалім танымдық қызметі арқылы қалыптасқан, өз
бетімен бағдарлай отырып жұмыс жасай алатын ойы алғыр, қиялы ұшқыр жеке
тұлағаны тәрбиелеуге міндетті. Сондықтан оқыту үрдісін әдістемелік жағынан
жетілдіру, білім мазмұнын және оны оқытудың құрылымдық жүйесін жаңарту
қажеттілігі туындап отыр.

Қазіргі инновациялық-озық технология туралы айтатын болсақ, технология
грек сөзінен, яғни өнерпаздық, шеберлік, іскерлік деген ұғымды білдіреді.
Ғалым–педагог, психологтар пайымдауына жүгінсек, В.Беспалько өзінің
«Слагаемые педагогической технологий» деген еңбегінде оны «Оқу-тәрбие
процесінің алдын ала жүйелі түрде жобалануы, оны тәжірибеде жүзеге асыру,
яғни белгілі педагогикалық жүйенің тәжірибеде жүзеге асатын жобасы»,- деп
қарастырады. Инновациялық (озық) білім беру деп - тұлғаның бағдарлы
қөзқарсты, білімдегі дәлдікті, шығармашылық бастауды, сонымен бірге жаңа
технологиялық мағлұматтарды игеруін айтады.

Оқытудың жаңа технологияларын бағыттарына қарай жіктеп, төмендегідей
топтастыруға болады.

Елімізде соңғы жылдары оқыту үрдісін ізгілендіру, оның практикалық
бағытын күшейту мақсатында біраз көптеген шаралар жүзеге асуда. Оларды
«инновациялық үдеріс», «педагогикалық технология» деп атау қолданысқа
енгізілуде. Бұл жаңа әдістер, тәсілдер, құрамдар оқыту мен тәрбиелеуге өзгерістер
енгізуді, олардың сапасын арттыруды көздейді. Жаңа мазмұнға жаңа әдістер
енгізіліп жатқандықтан, оқыту үрдісін технологияландыру бүгінгі күннің өзекті
мәселелері болып табылады.  Осыған байланысты технология мен
әдіс-тәсілдердің ара жігін ажырату да қарапайым мұғалім үшін үлкен қиындықтар
туғызатындығы сөзсіз. Сол себепті қазақ тілін тиімді жолмен жаңаша оқытудың
технологияларын сараптау көрсету, олардың тілді тереңдете үйретудегі
атқаратын қызметтерін айқындау, соның ішінде дамыта оқыту технологиясының
өзіне тән ерекшеліктерін, ажырату мұғалімдердің алдында тұрған үлкен міндет.



Болашақ ұрпақтың бүгінгіден де нұрлы, талапты, сапалы азамат болуына
ықпал ететін, адамзат қоғамын алға қарай жетелейтін күш – білім. Ғылым мен
техниканың дамуы, қоғамның өсіп-өркендеуі, еліміздің өркениетті елдер
қатарынан орын алуы-оның білім беру жүйесінің даму дәрежесімен тығыз
байланысты. Сондықтан әр баланы ана тілін терең меңгерген, ұлттық мұраны
құрметтейтін, іскер, шығармашыл, дүниетанымы мол, зиялы да инабатты тұлға
етіп тәрбиелеу әр мұғалімнің міндеті. Осы тұрғыдан келгенде білім беру
жүйесінде жас ұрпақты оқыту мен тәрбиелеудің технологиясын жаңартуға
байланысты көптеген міндеттер жүзеге асуда. Мұндай жаңартулар мен өзгерістер
«педагогикалық технология» деген ұғыммен тығыз байланысады. «Технология»
деген сөздің түп-төркіні латынның «техне, өнер, шеберлік, кәсіп » деген сөзінен
шыққан. «Логос» латынша ғылым деген мағынаны білдіреді. «Техника» сөзінің
негізінде екі мағынаны аңғаруға болады. Біріншісі өндіріс құралдарының
жиынтығын білдірсе, екіншісі бір істі орындағанда қолданылатын тәсілдер
жиынтығын білдіреді. Демек, технология ұғымы тәсілдердің жүйесі деген ілімді,
мағынаны білдіреді.

Оқыту технологиясы оқу мазмұнын өңдеуге, көлемі мен мақсатын
тұжырымдауға арналған әдістер мен құралдырдың жиынтығы болса, екінші
жағынан, оқушының оқыту үрдісінде қажетті ақпараттық, техникалық
құралдарды пайдаланып, оқушыға оң әсер ету әдістерін зерттейді. Демек, оқыту
технологиясы – педагогикалық әрекеттерді ғылыми-әдістемелік, іс-тәжірибелік
негізде нәтижелі болатындай етіп, жоспарлы түрде ұйымдастыру қажет.

Жаңа технологиялардың педагогикалық негізгі қағидалары:
 Балаға ізгілік тұрғысынан қарау;
 Оқыту мен тәрбиенің бірлігі;
 Баланың танымдық күшін қалыптастыру және дамыту;
 Балаға өз бетімен әрекеттену әдістерін меңгерту;
 Баланың танымдылық және шығармашылық икемділігін дамыту;
 Оқу үрдісін оқушының сезінуі т.б.
Педагогикалық технологиялардың философиясы ізгілік, жеке бастың даму

теориясына негізделеді. Дамыта оқыту педагогикалық жұртшылықтың санасына
сіңгенін және бүкіл білім беру жүйесіне әсерін тигізіп жатқанын байқау қиын
емес. Л. С. Выготский, Л.В. Занков, В.В.Давыдов, Д.Б.Эльконин ойлары, олардың
ой тұжырымдары дамыта оқыту технологиясы мен оқыту барысында негізгі
бағытқа алынады.

«Даму» ұғымының психологиялық анықтамасы – жаңарту процесі,
жаңаның өмірге келіп, ескінің жоғалуы деген мағынаны білдіреді. И.Я.Лернер
«даму» деген ұғымды педагогикалық заңдылықтарға негіздей отырып, адамның
әртүрлі қиындықтарындағы мәселелерді шеше білу дайындығы деп түсіндіреді.
Мұндай анықтама интеллектуалдық іс-әрекетті жоққа шығарады.  Мәселе
қаншалықты күрделі болса, оны шешуге жұмсалатын ақыл-ой қызметі де
соншалықты кең, аумақты, демек, даму деңгейі де жоғары болады. Дамыта оқыту
сабақтағы ерекше ахуал, мұғалім мен оқушы арасындағы ерекше қарым-қатынас.

Дамыта оқыту ұлы неміс педагогы А. Дистервергтің әйгілі «Неміс
мұғалімдерінің білім беру ісіне басшылық» атты еңбегінің де негізі болып



табылады. Дамыта оқыту деп ол баланың білім алуға әрекет етуін
ұйымдастыратын оқытуды атаған. «Жаман мұғалім ақиқатты өзі айтып береді, ал
жақсы мұғалім оқушының өзін ізденуге жетелейді» – деген.

Дамыта оқыту идеясын алғашқылардың бірі болып 1959-60 жылдары қолға
алған академик Л.Занковтың басшылығымен жасалған бастауышта оқытудың
жаңа жүйесін мұғалімдер қауымы үлкен ықыласпен қабылдағанымен, белгісіз
себептерге байланысты өрістеп кете алмады.

Дамыта оқыту технологиясын сөз еткенде Л. Занков жасаған жүйесінің
ерекшеліктеріне тоқтала кеткен орынды. Бұл жүйе дәстүрлі оқытудан
төмендегідей ерекшеліктерімен, өзгешеліктерімен айқындалады:

- оқыту мазмұнындағы өзгешеліктер;
- мақсаттағы айырмашылықтар;
- дидактикалық принциптердегі өзгешеліктер;
- оқытуды өзгеше ұйымдастыру;
- мұғалім еңбегінің нәтижелілігін анықтаудың жаңа көрсеткіштері;
- мұғалім мен оқушы арасындағы жаңаша қарым-қатынас.
Л. Занков жүйесінің негізгі мақсаты – баланы жалпы дамыту. Ал жалпы

дамуға баланың ойлауын дамыту және практикалық іс-әрекетін меңгерту кіреді.
Сондай-ақ, ақыл, ерік-жігері, сезімдерінің дамуы алынады. Сонымен қатар,
Л.Занковтың басшылығымен жасалған дамыта оқыту жүйісінде баланың білімін
бағалауға үлкен мән беріледі. Сабақ барысында бағаның неғұрлым көп қойылуы
шарт емес. Балалар барлық тапсырмаларды орындауға ынта білдіріп, ден қойып,
нәтижеге жетіп, еңбегінің рахатын көруге дағдыландырылады.


